
పూవుఁ జెక్కిళు లందంబు దావి రంగు

నిక్కునీటును గలదు వర్ణింపనేల;

బోధపడదేమొ యైహిక భోగశాల

సృష్టికర్త యిట్లేల చిత్రించె నన్ను?    


ఏమి ప్రయోజనంబు గన నిష్టములేనిదె నన్నుఁ దెచ్చె; నిం

కేమి యశంబు గౌరవము హెచ్చును నన్ సమయింప; దైవలీ

లామహిమోన్నతిన్ మదిఁదలంప నసాధ్యము; రాకపోకలే

లా? మన జీవితంబునకు లాభము కేవలజీవితంబెకా!    


లలనరో, మున్ను నస్థితిజలంబున 'నే'నను విత్తునాటి, య

వ్వలఁ బరివేదనాగ్నిశిఖఁ బ్రాణము వోసెను; గాలిపోల్కిని

య్యిలసకలంబుఁ గ్రుమ్మరుదు; నెచ్చటిమృత్తికతోడఁ జేసెఁ గ్రం

తల కిరవైన యీతనువుఁ? దాఁకినఁ దప్పిన మన్ను దుమ్మగున్.

